
DECIZJONI TAL-KUNSILL

dwar il-pozizzjoni li ghandha tittiehed fisem 1-Unjoni Ewropea fil-Konvenzjoni ghall-
Protezzjoni tal-Ambjent Marin tal-Atlantiku tal-Grigal fir-rigward tal-emendi tad-
Decizjoni dwar id-delineazzjoni u r-Rakkomandazzjoni dwar il-gestjoni taz-Zona
Marina Protetta tal-Kurrent tal-Atlantiku tat-Tramuntana u tal-Bacir tal-bahar
Evlanov (MPA tan-NACEYS)

MEMORANDUM TA’ SPJEGAZZJONI

1. SUGGETT TAL-PROPOSTA

Din il-proposta tikkonc¢erna d-decizjoni li tistabbilixxi 1-pozizzjoni li ghandha tittiehed f’isem
I-Unjoni fil-Kummissjoni ghall-Protezzjoni tal-Ambjent Marin tal-Atlantiku tal-Grigal b’rabta
mal-adozzjoni prevista ta’ De¢izjoni li temenda d-Decizjoni 2021/01 dwar I-istabbiliment taz-
Zona Marina Protetta tal-Kurrent tal-Atlantiku tat-Tramuntana u tal-Bagir tal-bahar Evlanov
(MPA tan-NACES) biex jigi estiz il-kamp ta’ applikazzjoni tal-konservazzjoni taghha u
Rakkomandazzjoni li temenda r-Rakkomandazzjoni 2021/01 dwar il-gestjoni tal-MPA tan-
NACES skont il-Konvenzjoni ghall-protezzjoni tal-ambjent marin tal-Atlantiku tal-Grigal (il-
“Konvenzjoni OSPAR”).

2. KUNTEST TAL-PROPOSTA
2.1. I1-Konvenzjoni OSPAR

II-Konvenzjoni OSPAR ghandha 1-ghan li tipprotegi z-zona marittima tal-Grigal tal-Atlantiku
mill-effetti negattivi tal-attivitajiet tal-bniedem biex tissalvagwardja s-sahha tal-bniedem u
tipprezerva l-ekosistemi marini u, meta jkun fattibbli, tirrestawra z-zoni marini, li jkunu
ntlaqtu hazin. Ghandha 16-il Parti Kontraenti: il-Belgju, id-Danimarka, I-UE?, il-Finlandja,
Franza, il-Germanja, 1-Izlanda, I-Irlanda, in-Netherlands, in-Norvegja, il-Portugall, Spanja, |-
Izvezja, ir-Renju Unit, il-Lussemburgu u I-Izvizzera. II-Konvenzjoni kienet miftuha ghall-
iffirmar f’Parigi waqt il-Laqgha Ministerjali tal-Kummissjonijiet ta’ Oslo u ta’ Parigi fit-22
ta’ Settembru 1992 u dahlet fis-sehh fil-25 ta’ Marzu 1998.

2.2. II-Kummissjoni OSPAR

II-Kummissjoni OSPAR, stabbilita skont I-Artikolu 10 tal-Konvenzjoni, hi maghmula minn
rapprezentanti ta’ kull wahda mill-Partijiet Kontraenti; tiltaga’ f’intervalli regolari, u f’kaz ta’
cirkostanzi specjali, kull meta jkun mehtieg. Il-kompiti taghha jinkludu s-supervizjoni tal-
implimentazzjoni tal-Konvenzjoni u r-riezami tal-kundizzjoni taz-zona marittima, 1-effettivita
tal-mizuri li qed jigu adottati, il-prijoritajiet u l-htiega ghal kwalunkwe mizura addizzjonali
jew differenti.

Skont I-Artikolu 20 tal-Konvenzjoni, kull Parti Kontraenti ghandha vot wiched fil-
Kummissjoni. L-UE hi intitolata ghal numru ta’ voti skont 1-ghadd tal-Istati Membri taghha li
huma Partijiet Kontraenti ghall-Konvenzjoni. L-UE ma ghandhiex tezercita d-dritt tal-vot
taghha meta 1-Istati Membri taghha jezercitaw id-dritt taghhom, u viceversa.

Skont I-Artikolu 15(3) tal-Konvenzjoni, il-Kummissjoni ghandha tadotta 1-emendi tal-
Konvenzjoni b’vot unanimu tal-Partijiet Kontraenti.

2.3. L-atti previsti tal-Kummissjoni OSPAR

FI-1 ta’ Ottubru 2021 waqt is-segment ministerjali tal-24 laqgha annwali taghha, il-
Kummissjoni OSPAR adottat id-Dec¢izjoni OSPAR 2021/01 dwar l-istabbiliment taz-Zona
Marina Protetta tal-Kurrent tal-Atlantiku tat-Tramuntana u tal-Bac¢ir tal-bahar Evlanov (MPA)
u r-Rakkomandazzjoni 2021/01 dwar il-gestjoni taghha. Fl-istess hin, gie de¢iz ukoll 1i I-kamp
ta’ applikazzjoni tal-konservazzjoni tal-MPA jehtieg li jigi riezaminat fil-futur, bil-hsieb li jigi
estiz. Abbazi tal-process ta’ riezami mniedi fl-OSPAR fl-2022, issa qed jigi propost li
jitwessa’ I-kamp ta’ applikazzjoni tal-konservazzjoni tal-MPA sabiex tissahhah il-protezzjoni

! Id-Decizjoni tal-Kunsill 98/249/KE tas-7 ta’ Ottubru 1997 dwar il-konkluzjoni tal-Konvenzjoni ghall-
harsien tal-ambjent marittimu tal-Grigal tal-Atlantiku (GU L 104, 3.4.1998, p. 1)

taghha billi jigu inkluzi specijiet u habitats addizzjonali kif ukoll giegh il-bahar, qiegh 1-o¢ean
U s-sottoswol taghhom.

Decizjoni li temenda d-Decizjoni 2021/01 (id-“Decizjoni prevista) u Rakkomandazzjoni li
temenda r-Rakkomandazzjoni 2021/01 (ir-“Rakkomandazzjoni prevista”) qed jigu ffinalizzati
fl-OSPAR (flimkien imsejha “atti previsti”).

L-unika emenda sostanzjali fl-atti previsti, hija l-espansjoni tal-kamp ta’ applikazzjoni tal-
konservazzjoni u l-objettivi tal-MPA lil hinn mill-protezzjoni tal-ghasafar tal-bahar u I-
ekosistemi tal-ilmijiet sovrastanti ta’ qiegh il-bahar (diga koperti mid-Decizjoni u r-
Rakkomandazzjoni OSPAR ezistenti). Din l-espansjoni ghandha I-ghan li zzomm u, fejn
xieraq, tirrestawra mhux biss il-popolazzjonijiet tal-ghasafar tal-bahar, izda b’mod aktar
wiesa’, anki 1-bijodiversita marina u l-integrita tad-diversi ekosistemi kif ukoll il-funzjonijiet
u l-processi taghhom fi hdan 1-MPA.

Id-Decizjoni testendi l-kamp ta’ applikazzjoni tal-konservazzjoni tal-MPA tan-NACES
ezistenti u tindika Il-koordinati geografi¢i (latitudni/longitudni) tal-konfini taghha. Ir-
Rakkomandazzjoni li temenda r-Rakkomandazzjoni 2021/01 dwar il-Gestjoni tal-MPA tan-
NACES ghandha 1-ghan li tiggwida lill-Partijiet Kontraenti tal-OSPAR fl-adozzjoni tal-mizuri
ghaz-zamma u, fejn xieraq, ir-restawr tal-popolazzjonijiet tal-ghasafar tal-bahar, il-
bijodiversita marina u I-integrita tad-diversi ekosistemi, u I-funzjonijiet u l-processi taghhom
fi hdan 1-MPA, f’konformita mal-objettivi generali u specifici tal-konservazzjoni stabbiliti fl-
Anness ta’ din ir-Rakkomandazzjoni.

L-analizijiet xjentifici ta’ appogg huma pprezentati f’”dokument komprensiv ippubblikat fis-sit
web tal-OSPAR?. L-MPA tan-NACES hija I-akbar MPA fin-network tal-OSPAR u tkopri
madwar 600,000 km? (zona kbira daqs Franza). Hija t-tmien MPA dezinjata kollettivament
fiz-zona lil hinn mill-gurisdizzjoni nazzjonali fiz-zona marittima tal-OSPAR.

3. P0Z12ZJONI L1 GHANDHA TITTIEHED F’ISEM L-UNJONI

II-htiega ghall-protezzjoni tal-bijodiversita u I-ekosistemi marini, inkluz fiz-zoni marittimi lil
hinn mill-gurizdizzjoni nazzjonali, giet rikonoxxuta ripetutament. L-objettiv li jigu protetti
mill-ingas 30 % tal-ibhra tal-UE, li terz minnhom huma taht protezzjoni stretta, intlaga’ tajjeb
mill-Konkluzjonijiet tal-Kunsill dwar [-Istrategija tal-UE ghall-bijodiversita ghall-2030, li
gew adottati f’Ottubru 2020. Jenfasizzaw ukoll 1i dan huwa objettiv 1i ghandu jintlahaq mill-
Istati Membri b’mod kollettiv u jirrikonoxxu I-htiega urgenti li jizdiedu l-isforzi biex tigi
zgurata I-gestjoni effettiva taz-zoni protetti kollha, 1i jigu definiti objettivi u mizuri cari tal-
konservazzjoni, u li jigu mmonitorjati u msahha kif xieraq. Barra minn hekk, il-
Konkluzjonijiet jenfasizzaw l-importanza li jinstabu sinergiji u kobenefic¢ji mal-Ftehimiet
Ambjentali Multilaterali relatati mal-bijodiversita, bhall-OSPAR, u 1i jigu integrati |-
kunsiderazzjonijiet u I-ghanijiet tal-bijodiversita fil-processi internazzjonali u regjonali
rilevanti. F’dan il-kuntest, il-Konkluzjonijiet ikkonfermaw 1-appogg tal-UE ghall-konkluzjoni
ta’ ftehim internazzjonali ambizzjuz legalment vinkolanti dwar id-diversita bijologika marina
taz-zoni lil hinn mill-gurizdizzjoni nazzjonali (BBNJ) skont il-Konvenzjoni tan-Nazzjonijiet
Uniti dwar il-Ligi tal-Bahar (UNCLOS) 1-2021.

F’Dicembru 2022, il-15-il Konferenza tal-Partijiet tal-Konvenzjoni dwar id-Diversita
Bijologika (KDB) adottat il-Qafas Globali tal-Bijodiversita ta’ Kunming-Montreal, inkluz il-
mira 3 li “jigi zgurat u possibbli li sal-2030, tal-inqas 30 % taz-zoni terrestri, tal-ilmijiet
interni, dawk kostali u tal-bahar, spe¢jalment zoni ta’ importanza partikolari ghall-

2 L-ahhar verzjoni disponibbli fuq:

01 naces rev nomination proforma 20221201 version for consultation.pdf (ospar.orq)

bijodiversita u I-funzjonijiet u s-servizzi tal-ekosistema, jigu kkonservati u gestiti b’mod
effettiv permezz ta’ sistemi ta’ zoni protetti ekologikament rapprezentattivi, konnessi sew u
rregolati b’mod ekwu, u permezz ta’ mizuri effettivi ohra ta’ konservazzjoni bbazati fuq iz-
zona...”. L-UE u I-Istati Membri kollha huma Parti tal-KDB.

Fid-dawl tal-laqgha tal-Kummissjoni OSPAR bejn is-26 u t-30 ta’ Gunju 2023, hija mehtiega
pozizzjoni tal-Unjoni peress li d-Decizjoni prevista hija test legalment vinkolanti. Anki jekk
ir-Rakkomandazzjoni prevista ma tkunx legalment vinkolanti, huwa propost li I-pozizzjoni
tal-Unjoni tkopri z-zewg atti previsti minhabba I-fatt li huma relatati mill-grib u huwa previst
li jigu adottati flimkien. Peress li dawn l-atti previsti se jiffacilitaw I-implimentazzjoni tal-
impenji u l-ambizzjonijiet internazzjonali tal-UE u jtejbu I-protezzjoni tal-ambjent, huwa
propost li 1-Unjoni tappogga l-adozzjoni tad-Decizjoni prevista u tar-Rakkomandazzjoni
prevista.

4, BAZI GURIDIKA
4.1. Bazi guridika proc¢edurali
4.1.1.  Principji

L-Artikolu 218(9) tat-Trattat dwar il-Funzjonament tal-Unjoni Ewropea (TFUE) jipprevedi i
“il-Kunsill, fug proposta tal-Kummissjoni jew tar-Rapprezentant Gholi tal-Unjoni ghall-
Affarijiet Barranin u ta’ Politika ta’ Sigurta ghandu jadotta decizjoni |[...] li tistabbilixxi I-
pozizzjonijiet li ghandhom jigu adottati f’isem [-Unjoni f’sede stabbilita fi ftehim, meta dik is-
sede tintalab tadotta atti li jkollhom effetti legali, sakemm dawn ma jkunux atti Ii
jissupplimentaw jew jemendaw il-gafas istituzzjonali tal-ftehim”.

[l-kuncett ta’ “atti li jkollhom effetti legali” jinkludi 1-atti li jkollhom effetti legali bis-sahha
tar-regoli tal-ligi internazzjonali li jirregolaw il-korp ikkoncernat.

4.1.2. Applikazzjoni ghal dan il-kaz
[I-Kummissjoni OSPAR hi korp stabbilit bi ftehim, jigifieri 1-Konvenzjoni OSPAR.

Id-Decizjoni li 1-Kummissjoni OSPAR hija mitluba tadotta, tikkostitwixxi att li ghandu effetti
legali, minhabba li d-Decizjonijiet OSPAR kollha huma legalment vinkolanti ghall-Partijiet
Kontraenti, skont il-Konvenzjoni  OSPAR  (Artikolu 13§2).  Ghalkemm  ir-
Rakkomandazzjonijiet mhumiex legalment vinkolanti, f’dan il-kaz, ir-Rakkomandazzjoni
OSPAR dwar il-Gestjoni tal-MPA tan-NACES hija relatata mill-grib mad-Dec¢izjoni OSPAR
dwar id-delineazzjoni u ghalhekk jixraq li dawn jigu koperti bl-istess decizjoni li tistabbilixxi
I-pozizzjoni tal-Unjoni.

L-atti previsti ma jissupplimentawx jew ma jemendawx il-gafas istituzzjonali tal-Konvenzjoni
OSPAR.

Ghalhekk, il-bazi guridika procedurali ghad-decizjoni proposta hi 1-Artikolu 218(9) tat-TFUE.
4.2. Bazi guridika sostantiva
4.2.1.  Principji

[I-bazi guridika sostantiva ghal decizjoni skont I-Artikolu 218(9) tat-TFUE tiddependi
gabelxejn fuq I-objettiv u I-kontenut tal-att previst 1i tittieched pozizzjoni fir-rigward tieghu
f’isem 1-Unjoni. Jekk l-att previst ikollu zewg ghanijiet jew zewg komponenti, u jekk wiehed
minn dawk |-ghanijiet jew minn dawk il-komponenti jkun jista’ jigi identifikat bhala dak
ewlieni, filwaqt li l-iehor ikun semplicement wiehed in¢identali, id-de¢izjoni skont I-Artikolu
218(9) tat-TFUE trid tissejjes fuq bazi guridika sostantiva unika, jigifieri dik mehtiega mill-
ghan jew mill-komponent ewlieni jew predominanti.

4.2.2. Applikazzjoni ghal dan il-kaz

L-objettiv ewlieni u I-kontenut tal-att previst ghandhom x’jagsmu mal-protezzjoni tal-
ambjent.

Ghaldagstant, il-bazi guridika sostantiva tad-decizjoni proposta hi I-Artikolu 192(1) tat-
TFUE.

4.3. Konkluzjoni

Jenhtieg li 1-bazi guridika tad-Decizjoni proposta tkun I-Artikolu 192(1), flimkien mal-
Artikolu 218(9) tat-TFUE.

dwar il-pozizzjoni li ghandha tittiehed f’isem 1-Unjoni Ewropea fil-Konvenzjoni ghall-

2023/0139 (NLE)
Proposta ghal

DECIZJONI TAL-KUNSILL

Protezzjoni tal-Ambjent Marin tal-Atlantiku tal-Grigal fir-rigward tal-emendi tad-
Decizjoni dwar id-delineazzjoni u r-Rakkomandazzjoni dwar il-gestjoni taz-Zona
Marina Protetta tal-Kurrent tal-Atlantiku tat-Tramuntana u tal-Bag¢ir tal-bahar

Evlanov (MPA tan-NACEYS)

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari 1-
Artikolu 192(1), flimkien mal-Artikolu 218(9) tieghu,

Wara li kkunsidra I-proposta tal-Kummissjoni Ewropea,

Billi:

(1)

)

3)

(4)

II-Konvenzjoni ghall-Protezzjoni tal-Ambjent Marin tal-Atlantiku tal-Grigal® (“il-
Konvenzjoni”), li 1-Unjoni hija Parti Kontraenti taghha, dahlet fis-sehh fil-25 ta’
Marzu 1998.

Skont I-Artikolu 10(3) tal-Konvenzjoni, il-Kummissjoni stabbilita bl-Artikolu 10(1)
tal-Konvenzjoni  (“il-Kummissjoni OSPAR”) tista’ tadotta Decizjonijiet u
Rakkomandazzjonijiet f’konformita mal-Artikolu 13 tal-Konvenzjoni.

FI-1 ta’ Ottubru 2021 waqt is-segment ministerjali tal-24 laqgha annwali taghha, il-
Kummissjoni OSPAR adottat id-Decizjoni OSPAR 2021/01 dwar l-istabbiliment taz-
Zona Marina Protetta tal-Kurrent tal-Atlantiku tat-Tramuntana u tal-Bagir tal-bahar
Evlanov u r-Rakkomandazzjoni 2021/01 dwar il-gestjoni taghha®. Fl-istess hin, gie
deciz ukoll il-kamp ta’ applikazzjoni tal-konservazzjoni tal-MPA jehtieg li jigi
riezaminat, bil-hsieb i jigi estiz.

Dan ir-riezami twettaq u wassal ghad-Decizjoni prevista tal-Kummissjoni OSPAR li
temenda d-Decizjoni OSPAR 2021/01 dwar I-istabbiliment u r-Rakkomandazzjoni
prevista li temenda r-Rakkomandazzjoni OSPAR 2021/01 dwar il-gestjoni taz-Zona
Marina Protetta tal-Kurrent tal-Atlantiku tat-Tramuntana u tal-Bacir tal-bahar Evlanov
(“MPA tan-NACES”). II-Kummissjoni OSPAR ghandha tadotta din id-Decizjoni
prevista u din ir-Rakkomandazzjoni prevista matul is-26 sessjoni/laqgha taghha fis-26
ta’ Gunju 2023.

3

4

GU L 104, 3.4.1998, p. 2.
Il-pozizzjoni tal-Unjoni tinsab fid-Decizjoni tal-Kunsill (UE) 2021/1796 tat-28 ta” Settembru 2021 dwar

il-pozizzjoni li ghandha tittiehed f’isem 1-Unjoni Ewropea fil-Kummissjoni stabbilita mill-Konvenzjoni ghall-
Protezzjoni tal-Ambjent Marin tal-Atlantiku tal-Grigal fir-rigward ta’ de¢izjoni dwar l-istabbiliment taz-Zona
Marina Protetta tal-Kurrent tal-Atlantiku tat-Tramuntana u tal-Muntanja Sottomarina Evlanov (I-“MPA tan-
NACES”) u rakkomandazzjoni dwar il-gestjoni tal-MPA tan-NACES (GU L 361, 12.10.2021, p.46).

(5) Id-Dec¢izjoni prevista tal-Kummissjoni OSPAR testendi I-kamp ta’ applikazzjoni tal-
konservazzjoni tal-MPA tan-NACES ezistenti u tindika l-koordinati geografici
(latitudni/longitudni) tal-konfini taghha.

(6) Ir-Rakkomandazzjoni prevista tal-Kummissjoni OSPAR ghandha 1-ghan li tiggwida
lill-Partijiet Kontraenti fl-azzjonijiet taghhom u fl-adozzjoni tal-mizuri biex jintlahqu
I-objettivi tal-konservazzjoni riveduti, skont il-kamp ta’ applikazzjoni tal-
konservazzjoni  estiz  tad-Dec¢izjoni  prevista, stabbiliti  fl-Anness  tar-
Rakkomandazzjoni.

(7) Hemm rabta mill-qrib bejn iz-zewg atti previsti tal-Kummissjoni OSPAR u, ghalhekk,
jixraq li dawn jigu koperti bl-istess pozizzjoni tal-Unjoni.

(8)  Jixraq 1i tigi stabbilita l-pozizzjoni li ghandha tittiched f’isem 1-Unjoni fil-
Kummissjoni OSPAR, peress li d-Dec¢izjoni li se tittieched mill-Kummissjoni OSPAR
se tkun vinkolanti ghall-Unjoni,

ADOTTA DIN ID-DECIZJONI:

Artikolu 1

Il-pozizzjoni 1i ghandha tittieched f’isem 1-Unjoni fis-26 sessjoni/laggha tal-Kummissjoni
OSPAR ghandha tkun li tappogga 1-adozzjoni ta’ Decizjoni li temenda d-Decizjoni 2021/01
dwar l-istabbiliment taz-Zona Marina Protetta tal-Kurrent tal-Atlantiku tat-Tramuntana u tal-
Bacir tal-bahar Evlanov billi testendi 1-kamp ta’ applikazzjoni tal-konservazzjoni taghha, u li
tappogga l-adozzjoni ta’ Rakkomandazzjoni li temenda r-Rakkomandazzjoni OSPAR 2021/01
dwar il-gestjoni taz-Zona Marina Protetta tal-Kurrent tal-Atlantiku u tal-Bacir tal-bahar
Evlanov billi testendi I-objettivi tal-konservazzjoni taghha.

Artikolu 2

Jista’ jintlahaq qbil biex tigi rfinata l-pozizzjoni msemmija fl-Artikolu 1, fid-dawl tal-
izviluppi  fis-26 laqgha tal-Kummissjoni OSPAR, mir-rapprezentanti tal-Unjoni,
f’konsultazzjoni mal-Istati Membri waqt laqghat ta’ koordinazzjoni fuq il-post, minghajr
decizjoni ulterjuri tal-Kunsill.

Artikolu 3
Din id-De¢izjoni hija indirizzata lill-Kummissjoni.
Maghmul fi Brussell,
Ghall-Kunsill
[I-President
6

